
Kawża T- Rikors ippreżentat fl-20 ta’ Ġunju 2019 — Pisoni vs Il-Parlament

(Kawża T-375/19)

(2019/C 270/40)

Lingwa tal-kawża: it-Taljan

Partijiet

Rikorrent: Ferruccio Pisoni (Trento, l-Italja) (rappreżentant: M. Paniz, avukat)

Konvenut: Il-Parlament Ewropew

Talbiet

Ir-rikorrent jitlob li l-Qorti Ġenerali jogħġobha:

—  tannulla l-istqarrija għall-istampa tad-Direttorat Ġenerali tal-Finanzi tal-Parlament Ewropew li implimenta d-deliberazzjoni 
Nru 14/2018 tat-12 ta’ Lulju 2018 tal-Ufficio di Presidenza della Camera dei deputati (l-Uffiċċju tal-Presidenza tal-Kamra tad-
Deputati, l-Italja) u/jew id-deliberazzjoni Nru 6/2018 tal-Consiglio di Presidenza del Senato della Repubblica (il-Kunsill tal-
Presidenza tas-Senat tar-Repubblika, l-Italja) u, fi kwalunkwe każ,

—  tannulla d-determinazzjoni l-ġdida u l-kalkolu l-ġdid tal-allowance annwali mogħtija mill-Parlament Ewropew;

—  konsegwentement, taqta’ u tiddeċiedi li r-rikorrent għandu dritt għaż-żamma tal-allowance annwali inkwistjoni fl-ammonti 
akkwistati u li jiġu dovuti abbażi tal-leġiżlazzjoni inkwistjoni qabel id-deliberazzjoni Nru 14/2018 tal-Uffiċċju tal-Presidenza tal-
Kamra tad-Deputati (l-Italja) u/jew id-deliberazzjoni Nru 6/2018 tal-Kunsill tal-Presidenza tas-Senat tar-Repubblika (l-Italja) u 
tikkundanna lill-Parlament Ewropew iħallas is-somom kollha miżmuma indebitament, miżjuda biż-żieda monetarja u bl-interessi 
legali mid-data ta’ meta nżammu s-somom, u

—  tikkundanna lill-Parlament Ewropew jeżegwixxi s-sentenza sussegwenti u jistabbilixxi mill-ġdid u bis-sħiħ l-allowance annwali fit-
totalità inizjali kollha tagħha kif ukoll sabiex jikkumpensa d-dannu eventwali kollu li jagħti dritt għal kumpens lir-rikorrent;

—  fi kwalunkwe każ, tikkundanna lill-Parlament Ewropew għall-ispejjeż kollha, inklużi l-onorarji tal-avukat miżjuda bil-VAT, 
drittijiet u taxxi u spejjeż b’rata fissa.

Motivi u argumenti prinċipali

Il-motivi u l-argumenti prinċipali huma simili għal dawk invokati fil-Kawża T-345/19, Santini vs Il-Parlament.

Kawża T- Rikors ippreżentat fil-21 ta’ Ġunju 2019 — Topcart vs EUIPO — Carl International (TC CARL)

(Kawża T-377/19)

(2019/C 270/41)

Lingwa tar-rikors: il-Ġermaniż

Partijiet

Rikorrenti: Topcart GmbH (Wiesbaden, il-Ġermanja) (rappreżentant: M. Gail, avukat)

